
前　 　 言

泉州建制一千三百多年，爲中國歷史文化名城和古代海外交通的重要港口。

“比屋絃誦，人文爲閩最”，素稱海濱鄒魯、文獻之邦。代有經邦緯國、出類拔萃之

才，歐陽詹、曾公亮、蘇頌、蔡清、王慎中、俞大猷、李贄、鄭成功、李光地等一大批傑

出人物留下了大量具有歷史、文學藝術、哲學、軍事、經濟價值的文化遺産。據不

完全統計，見載於史籍的著作家有一千四百二十六人，著作多達三千七百三十九

種，其中唐五代二十九人三十二種，宋代二百人三百九十一種，元代二十一人四十

種，明代五百三十六人一千五百八十五種，清代六百四十人一千六百九十一種；收

入《四庫全書》一百一十五家一百六十四種，《四庫全書存目叢書》五十六家七十

四種，《續修四庫全書》十四家十七種。二〇〇八年國務院頒佈第一批國家珍貴

古籍名録，屬泉人著述、出版者十三種。

遺憾的是，雖然泉州典籍贍富，每一時代都有一批重要著作相繼問世，但歷經

歲月淘汰、劫難摧殘，加上庋藏環境不良，遺存至今十無二三，多成珍籍孤本。這

些文化遺産，是歷史的見證，是泉州人民同時也是中華民族的寶貴文化財富，亟待

搶救保護，古爲今用。

對泉州地方文獻的蒐集與整理，最早有南宋嘉定年間的《清源文集》十卷，明

萬曆二十五年《清源文獻》十八卷繼出，入清則有《清源文獻纂續合編》三十六卷

問世。這些文獻彙編，或已佚失，或存本極少。二十世紀四十年代，泉州成立“晉

江文獻整理委員會”，準備整理出版歷代泉人著作，因經費短缺未果。八十年代，

地方文史界發起研究“泉州學”，再次計劃編輯地方文獻叢書，可惜後來也因爲各

種條件的限制，其事遂寢。但是這兩次努力，爲地方文獻叢書的整理出版做了準

備，留下了珍貴的文獻資料和書目彙編。

二〇〇五年三月，中共泉州市委、泉州市政府决定將地方文獻叢書出版工作

列爲國民經濟和社會發展第十一個五年規劃的一項文化工程。翌年，正式成立

“泉州地方典籍整理出版委員會”，着手對分散庋藏於全國各大圖書館及民間的

古籍進行調查蒐集，整理出《泉州文庫備考書目》二百六十七家六百一十四種，以

後又陸續檢索出遺漏書目近百家一百八十餘種。經過省内外專家學者多次論證，

最後篩選出一百五十部二百五十餘種著作，組成一套有一定規模、自成體系、比較

完整，可以概括泉人著作風貌、反映泉州千餘年文化發展脈絡的地方文獻叢書，取

名《泉州文庫》，二〇一一年起由上海辭書出版社陸續出版發行。

整理出版《泉州文庫》的宗旨是：遵循國家的文化方針政策，保護和利用珍貴

文獻典籍，以期繼承發揚中華民族優秀文化傳統，增進民族團結，維護國家統一，

提高民族自信心和凝聚力，加强社會主義核心價值體系建設，增强文化軟實力，爲

泉州的物質文明和精神文明建設服務。

《泉州文庫》始唐迄清，原著點校，收録標準着眼於學術性、科學性、文學性、

地域性，原創性、權威性，具有全國重要影響和著名歷史人物的代表作優先。所録

著作涵蓋泉州各縣（市、區），包括金門縣及歷史上泉州府屬同安縣，曾在泉州任

職、寄寓、活動過的非泉籍人氏的作品，則取其内容與泉州密切相關的專門著作。

文庫採用繁體字横排印刷，内容涉及政治、經濟、歷史、地理、哲學、宗教、軍事、語

言文字、文化教育、文學藝術、科學技術等領域，其中不乏孤稀珍罕舊槧秘笈，堪稱

温陵文獻之幟志。

值此《泉州文庫》出版之際，謹向各支持單位、個人和參加點校的專家學者表

示誠摯的感謝！由於涉及的學科和内容至爲廣泛，工作底本每有蛀蝕脱漏，加之

書成衆手，雖經反覆校勘，但限於水平，不足或錯誤之處還是難免，敬請讀者批評

指教。

泉州地方典籍《泉州文庫》整理出版委員會

二〇一一年三月

整 理 凡 例

一、《泉州文庫》（以下簡稱“文庫”）收録對象爲有關泉州的專門著作和泉州

籍人士（包括長期寓居泉州的著名人物）著作，地域範圍爲泉州一府七縣，即晉江

（包括現在的晉江市、石獅市、鯉城區、豐澤區、洛江區）、南安、惠安（包括泉港

區）、同安（包括金門縣）、安溪、永春、德化。成書下限爲一九四九年九月以前（個

别選題酌情下延）。選題内容以文學藝術、歷史、地理、哲學、政治、軍事、科技、語

言教育等文化典籍爲主，以發掘珍本、孤本爲重點，有全國性影響、學術價值高、富

有原創性著作優先，兼及零散資料匯總。

二、每種著作儘量收集不同版本進行比較，選擇其中年代較早、内容完整、校

刻最精的版本爲工作底本，並以有關史籍、筆記、文集、叢書參校，文字擇善而從。

三、尊重原著，作者原有注釋與説明文字概予保留。後來增加者，則視其價

值取捨。

四、凡底本訛誤衍漏，增字以［］表示，正字以（）表示，難辨或無法補正的缺

脱文字以□表示，明顯錯字徑直改正，均不作校記。

五、凡底本與其他版本文字差異，各有所長，取捨兩難，或原文脱訛嚴重致點

讀困難，或史實明顯錯誤者，正文仍用底本，而於篇末校勘記中説明。

六、凡人名、地名、官名脱誤者，均予改正，訛誤而又查不到出處之人名、地

名、官名及少數民族部落名同異譯者，依原文不予改動。

七、少數民族名稱凡帶有侮辱性的字樣，除舊史中習見的泛稱以外，均加引

號以示區别，並於校記中説明。

八、標點符號執行一九九六年實施的國家《標點符號用法》。文庫點校循新

版二十四史及《清史稿》例，一般不使用破折號和省略號。

九、選題原文不分段者，文庫點校，按文意自然分段。

十、凡異體字、俗體字、通假字，如非人名、地名，改動又無關文旨者，一般改

爲通用字；異體字已經約定俗成、容易辨認者不改變。個别著作爲保持原本文字

語言風貌，其通假字則不校改。

十一、避諱字、缺筆字儘量改正。早期因避諱所産生的詞彙成爲習慣者不

改正。

十二、古籍行文中涉及國家、朝廷、皇帝、上司、宗族等所用抬頭格式均予

取消。

十三、文庫一般一册收録一種著作，篇幅小的著作由兩種或若干種組成一

册，篇幅大的著作則分成兩册或若干册。

十四、文庫採用横排、繁體字印刷出版。每册前置前言。每種著作仿《四庫

全書》提要之例，由編者撰寫《校點後記》，簡略介紹作者生平、著作内容及評價、

版本情况，説明其他需要説明的問題。

泉州地方典籍《泉州文庫》整理出版委員會辦公室

二〇〇七年二月五日

鄭澣香先生來札

　 　 星南先生閣下：頃來都中，於友人張石洲處，得讀大著《演炮圖説》，歡忭傾

倒，獨惜身覊道阻，不得一親令範爲憾。嗣見再改刻本，又見三易稿本，一一諦審

玩索，具見先生虚懷慮下，不吝不驕，大爲古今所難，豈可當吾世而不傾心相與，一

爲芻蕘之獻乎？故不揣冒僣，于疑誤簽粘，以供裁擇。

復光歙西下士，習舉子業，南北闈十數科不售，今已作壁上觀矣。自維識陋寡

聞，又愛博不專，無以成一藝之名。幼習算術，顧其術精奥，即淺淺者亦爲百工技

藝所必資，故篤嗜其書，貧不能置，則假貸流覽，或摘抄一二，間有會悟，又質魯健

忘，不能深入堂戺。至於製器亦古人一種技藝，不惟商彝周鼎流傳者，足徵製造精

工，即《考工》論述，具見格理淵藪，是自古文人未嘗不究心於此。後世視爲工匠

末事，鄙棄不道過矣，宜其視西人爲巧不可階也。

邇來算學一道頗能復古，僕所知交者徐君青太守有壬、羅茗香上舍士琳諸公，

皆能推闡古法，得不傳之緒于殘章斷簡之中，既出西人上矣。唯製器一道，儒家明

其理，工人習其本，不能相兼，故難與西人争勝。大抵西學從《幾何原本》一書出，

童而習之，群聚講求，故能深入理要，又多製器之器，不惜繁費，故能準確無差。其

借資爲助者，一算學、一重學、一視學、一律吕學。律吕另有專用算學，頗不乏人。

唯重學、視學知之者鮮，故製器難精亦其一也。

僕知交中，曾遇沈鳧邨先生舫，已作古人；陳君子茂德培，今官甘肅；易君蓉湖

之瀚，世業淮鹽，皆能製器。惟丁心齋先生，現官户部主政，得以數相過從，獲益良

多。此外不少聰明特絶之材，與談製器法，非畏憚難作，秘惜無心思，即附會元妙，

徒入於虚幻。今先生細心入微，又勤於咨訪，故能言之鑿鑿，欽佩之至。兹有請益

三事，另卑求教，特懇陳侍御頌南先生覓便附寄，諒先生必樂爲指示，不辜數千里

外企慕之體也。幸甚，幸甚！餘情縷縷，不盡所懷。

古歙愚弟鄭復光頓首

陳　 　 跋

　 　 甲辰夏，林太史晴臯以同里丁星南《演炮①圖説輯要》四册見示。余於算學疎

舛，且儀器之製未之學也，爰屬友人鄭澣香復光、丁心齋守存互相厘訂，於其疑者

條而辯之，審定郅隺，即於原書刊識其處，坿以質正。

澣香鄭君者徽之歙人，精心算學，爲儀器積成書，其創測海鏡、測天鏡、測遠

鏡，獨出心思，巧奪前人。而丁心齋爲山左日照人，前與余同官農部，究心武備，嘗

出使析津，艁輪船，不資人，不用火，駛海上可左可右，其精大特出古作者，傳曰“巧

者述之”，其稱是矣。

星南與余同籍，少遊賈舶，涉海外諸邦，所至留心炮法，其於各島炮式、船製，

習聞習見，隨在殫心講求，既復以己意，精思推測，用勾股之法，參酌度數，不餘餘

力，孫子蕩杯之學，焕然復見。余向訂交心齋數年，而星南並未謀面，今讀其書，如

見其人，知其有心於世也。爰書之，以見海内多材，二丁並稱云。

晉江陳慶鏞跋

１

入 禀 蒙 批

　 　 具禀監生丁拱辰，福建泉州府晉江縣人，現寓省城油欄門。禀爲遵諭投獻末

技，誠抒管見以俟採擇事。

竊生閩中賈人，來粤貿易，現值■夷悖逆，恃其炮火，滋擾海疆，生志切同仇。

伏讀憲示：凡有一技一能，准獻軍門。生繙閲往哲遺書，兼詢遠賈，略知中西算法，

曾繪演炮差高圖説，於閏三月二十八日獻各大憲，深蒙許可。繼復勤加採訪，併數

月以來，在燕塘親歷團練大炮手朝夕演習，各大炮中西製樣不同，彈發亦異，惟較

驗測視，因炮製宜，務求有準中靶，自能克敵，有備無患。兹續全編圖説，分别闡明

各樣炮式發彈之度，積頁成卷，管窺蠡測，謹呈鈞鑒，是否可採，伏候憲裁批示，庶

免越言之咎，實爲感戴。爲此禀赴太子少保、兩廣總督部堂大人臺前，恩准施行。

計繳《演炮圖説》一册、象限儀一具。

道光二十一年十二月三十日禀。

奉批：據禀及所繳圖式極爲中肯，具見矢志同仇，留心時務，可嘉之至，存候

查核辦理。

道光二十二年正月初四日示。

道光二十二年七月二十二日奉上諭：有人奏，近得一書名《演炮圖説》，係丁

拱辰所著。此人曾在廣東鑄炮，演試有準，亦曉配合火藥之法。著奕山、祁■查

明，是否實有丁拱辰其人，現在曾否在粤，所製炮臺、炮位是否堅固適用，據實查明

具奏。將此諭令知之，欽此。

進 呈 奏 疏

　 　 靖逆將軍臣奕、兩廣總督臣祁、廣東廵撫臣梁謹奏，爲遵旨查明覆奏，仰祈聖

鑒事。

竊奴才等承准軍機大臣字寄，道光二十二年七月二十二日奉上諭：有人奏，

近得一書名《演炮圖説》，係丁拱辰所著。此人曾在廣東鑄炮，演試有準，亦曉配

合火藥之法。著奕山、祁■查明，是否實有丁拱辰其人，現在曾否在粤，所製炮臺、

炮位是否堅固適用，據實查明具奏。將此諭令知之，欽此。欽遵寄信前來。

伏查丁拱辰係福建監生，前來軍營投効，呈獻象限儀一具，測量演炮高低之

法。當經奴才等於上年冬月間親往燕塘地方，用象限儀測視演放，尚爲有準。因

該監生頗知急公，曾賞給六品軍功頂戴，以示奬勵在案。嗣該監生著有《演炮圖

説》一册，係講求演炮準則，而於配合火藥以及修築炮臺、鑄造炮位等事，亦只有論

説，未經親爲製造。旋經署督糧道西拉本即就原書詳加考校，因該監生所論間有

拘執之處，逐條另爲籤出，與之講究，該監生始行領會。該道復於團練壯勇之時，

或在平地低處，或于炮臺高處，先立靶于水上，用象限儀測視，演放大炮，往往中靶

者多。該道與丁拱辰互相參酌，擇其演炮要法，另擬圖説數則，言簡意賅，刊刻多

張，懸掛炮臺，俾人人易曉，現在駐守各臺壯勇，俱能深明其法。其臺上炮架，一律

製造滑車絞架，推挽亦極靈便。除另製象限儀二具，交齎摺差弁帶京呈進外，兹將

丁拱辰所著原書，及該道西拉本更訂數條，各繕一册，先附報便咨送軍機處，進呈

御覽，合此陳明。所有奴才等遵旨查明緣由合繕摺具奏，伏乞皇上聖鑒，謹奏。

道光二十二年十月十九日具奏。

進 呈 硃 批

　 　 福建巡撫臣王片奏

再，臣欽奉諭旨：飭傳晉江縣監生丁拱辰，並將其所著《則克録》等書進呈等

因。遵即傳知該縣設法延訪，並將所刻各書留心查覓去後，旋據將《增補則克録》

並該生自著《演炮圖説》二書繳送。復據晉江縣知縣韓湛詢知，該生丁拱辰一名

丁君軫，現在廣東幫辦軍務，居住該省油欄門外迎祥街地方等語。除移咨兩廣督

臣葉等轉傳赴閩外，謹將《增補則克録》、《演炮圖説》二書裝釘封固，賫送軍機處

恭呈御覽，理合附片奏。

咸豐三年九月十七日奏。

咸豐三年十一月初三日准兵部火票遞到，欽奉硃批：知道了，欽此。

硃 批 上 諭

　 　 總理省城善後局署理兩廣鹽運使司孔、廣東布政使司覺羅存、
兼署廣東按察使司孔、署理廣東督糧道西

爲札知事。

道光二十二年十二月初四日，奉兩廣總督部堂祁札開：案照，靖逆將軍奕于

道光二十二年十月十九日，會同本部堂、廣東撫部院梁覆奏，查明監生丁拱辰著有

《演炮圖説》一册進呈之摺，今于十二月初一日奉到硃批：另有旨，欽此等因。同

日承准軍機大臣字寄兩廣總督祁、廣東廵撫梁，道光二十二年十一月十一日奉上

諭：祁等奏，查明《演炮圖説》係六品軍功頂戴監生丁拱辰所著，曾經西拉本更訂

數條，現將原書及更訂之本附報進呈等語。覽奏均悉。將此諭令知之，欽此。遵

旨寄信前來等因，到本部堂。承准此，合就抄摺稿札，遵札局即便轉飭欽遵查照辦

理毋違，計粘單一紙等因。奉此，合就諭飭，諭到該生即便欽遵查照毋違，此諭。

道光二十二年十二月十五日諭。

丁　 後　 序

　 　 壬寅夏五，以防堵奉使津門，途次舟中，徐子君青出印本《演炮圖説》一卷相

示，知爲予同姓晉江星南先生所著。内載差高諸説，實爲歷來談兵之家所未及，因

知彈彈偶中者，皆墜數與高數適相符合，高下二綫固毫無把握也。其起重、引重、

滑車、挨盤等制，亦較明顯，而説有重複、圈有詳略，知爲未成之書矣。以象限儀演

炮，自湯道未已詳言之，所稱銅規是也。而其書僅有鈔本，得者每什襲之，近時所

刊《則克録》乃其一種，而頭尾之徑、直斜之綫，未之前聞。

我朝二百年來，承平日久，耳不聞金鼓，目不覩旌旗。一旦官出令曰造炮，則

句冶者僅識農家之鉏犂；曰試炮，則舂藥者但見元宵之煙火。而欲精談句股，剖析

毫厘，雖學士大夫亦適之，就驚且怪矣。雖然，事無難，患不學；學無難，患不力。

夷人經歲泛艦舶，涉波濤，非究心儀器，則不知水程之遠近，非精求炮火，則不免海

盗之刦掠，如日用飲食，頃刻不難，烏乎不精，烏乎不巧。

溯自蚩尤造兵，惟金主殺，而弓矢之利，不過百步，戈矛之利，不過十步。自火

器一出，而孫吴失其智，賁育失其勇，兩軍未接，勝負已分，可不熟思審處，以操軍

中勝算乎哉？嘗讀火改諸書不下數十種，非或巧立名色，過矜神異，造而試之，往

往不驗，而於大炮之用，反語焉不詳。如道未諸人所傳，以空徑計長短，以長短定

藥彈，及十種彈子等法，已爲高越前古矣。

自海氛不靖，羽檄交馳，予不揣，亦嘗勉力追求，乃耳目既囿於方隅，惟是殫竭

心思，憑虚結構，所創火機伏炮，曾於津門造試有驗，而百子銃、大小水雷等法，尚

未敢出以示人。星南以卓越之才，懷忠奮之志，又復周行海外，目覩耳聞，本之算

術，參以心裁，直據所見，筆之於書，因知留心時務，固自有人日求則日精，日精則

日巧也。

甲辰秋初，陳頌南侍御過我，袖出《演炮圖説輯要》鈔本共四卷，乃顯南增損

前刻，自爲厘正者，條分縷析，粲然大備。其於炮式則博而核，其於算學則簡而該，

其於重法則精而詳，其於選材、配料、鎔冶，擣合，無不諄諄言之，按圖以索，如指諧

掌。而於夷艘之情狀，則又不翅手講指畫，增太真燃犀照水怪，不是過矣。

予未謀星南之面，而讀其書，知其志，知其學，恨不從之遊，以質我胸中所蓄。

讀既竟録數語於後，璧諸頌南以還星南，俾知海内同志者，猶有山左日照同姓之字

心齋、名守存其人也可。

